
Sɛbɛɲa 1,  22 kan 
PP-G/TRANS N°026-2024 du 31 juillet 2024 

 

 
 
 

MINISIRIW KA ƝAMƆGƆSOBA                            BURUKINA FASO                                                                    

------------                                                                                      Kelenya - Ɲataga – Tilenniya 
GUVƐRƐNƐMAN KA KUMALASELA  

 

 
 
 
 
 
 
 
 
 
 
 
 
 
 
 
 
 

       MINISIRIW KA ƝƆGƆNYE KUMALASESƐBƐ  

                                      (PP-G/TRANS N°026-2024) 
                                                ------------------ 
 

 
 
 
 
 
 
 
 
 

                                             

 

                                           Irimutaliba Zan Emanuwɛli WEDIRAWOGO 

 
 
 
 
 
 
 
 
 
 

                                                  Wagadugu, saan 2024, samiɲakalo tile 31 
 
 
 
 
 
 
 
 

 

 



Sɛbɛɲa 2,  22 kan 
PP-G/TRANS N°026-2024 du 31 juillet 2024 

 

Minisiriw ka lɔgɔkun ɲɔgɔnye sigira Wagadugu, Arabalon 

tile 31, saan 2024 Samiɲakalo ra, a daminana lɛɛri 9 tuma 

na, ka laban lɛɛri 12 tɛmɛnin miniti 46, ni Kapitɛni 

Iburayimu TARAWORE ka ɲamɔgɔya ye, Faso 

Ɲamɔgɔba, Minisiriw ka, ɲɔgɔnye ɲamɔgɔ. 

 
 

Sɛbɛkulu minw sɛbɛnna ɲɔgɔnye sigikun kɔnɔ, o y’olu 

sɛgɛsɛgɛ ka latigɛliw ta. Ɲɔgɔnyekulu ye dalakunnafoniw 

di fana, a ye baara ɲamɔgɔya dɔw didi ka sɔrɔ ka sira di 

jamana kɔkan lasigidenyabaara dɔw kɛli ma.  

I.1.DUGUKOLO MARALI, FANGATILAN NI LATANGALI MINISIRISO 

TƆGƆ RA, 
 

Ɲɔgɔnyekulu ye sariyaba ta ka ɲasin jamana ka Polisiw ni jamana ka Zandarameri 

ka sebagaya waleyayɔrɔw dantigɛli ma jamana kɔnɔ. 

 

Saan 2003, samiɲadonkalo tile 14 ka sariya n°032-2003/AN min tun tara ka 

ɲasin jamanakɔnɔ latangali ma, ye fɛɛrɛ labɛn walisa Polisiw ka sebagaya 

waleyayɔrɔw ka lɔn ka bɔ Zandarameri ka sebagaya waleyayɔrɔw ra. Ole 

kanma, sariyaba tara minisiriw ka lɔgɔkun ɲɔgɔnye ra jango k’o yɔrɔ 

nunu pereperelatigɛ ka ɲa . 

 

O sariyaba b’a laɲini ka saan 2003 ka sariya waleya,  o le kanma, 

lafasal ikulu fi la  (2) nunu tina sigi  yɔrɔ kelen na tuguni .   
 

 

Walisa latangalikɛla fila nunu kana sɔrɔ yɔrɔ kelen  na tuguni, Polisiw bin’o ka 

sebagaya waleya duguba kominiw na, Zandarameri fana bin’a ka sebagayaw waleya 

dugudennin kominiw kɔnɔ. 

 

O sariyaba nin tali sababu fɛ, lafasalikulu fila nunu bina lasago ani ka tɔnɔbɔ ka ɲa, 

o min bina jamana faan bɛɛ latanga ɲanaman cogoya daganin na. 

 

I.2. JAMANA KƆKANKOW, DAFƐJAMANAW KA 

BAARAKƐƝƆGƆNYAW ANI JAMANADEN MINW SIGININ BI JAMANA 

KƆKAN MINISIRISO TƆGƆ RA 

 

Ɲɔgɔnyekulu sɔnna kolasesɛbɛ ra, min bi sira di walisa Faransi ka Kɛnyɛrɛye 

baaradaw ɲamɔgɔba ka sugandi ka sigi Burukina Faso. 

 

Ɲɔgɔnyekulu ye sira di walisa an balimancɛ  Matiye DEKILƐRIKI, ka  kɛ Faransi 

ka Kɛnyɛrɛye baaradaw ɲamɔgɔba ye Burukina Faso. 

 

I.3. SƆRƆW, NAFOLOW NI SINIƝASIGI YIRIWALISIRAW SƐGƐSƐGƐLI 

MINISIRISO TƆGƆ RA, 
 

Ɲɔgɔnyekulu sɔnna kolasesɛbɛ saba (03) 

ra. 

Kolasesɛbɛ fɔlɔ ɲasinna sariyaba bololanin ma, min bi sira di jango, warida dɔ ka 

sara Lɔliw, siradilanw ni Duguw masɔrɔli nɔgɔyali minisiriso ka baara dɔw kɛli la. 

 

O sariyaba ka kokura jɔnjɔn ɲasinna lɔliw lasagoli baaradabolo ka baara sarataw 

basigili ma, o ye jɔnjɔn na, fɛɛrɛlɔnsew sɛmɛntiyali sɛbɛkuluw feereli ani 

fɛɛrɛlɔnsew sɛmɛntiyali ɲinini ka sɛbɛkuluw sɛgɛsɛgɛli. 

 

O sariyaba nin tali sababu fɛ, wari ɲanatɔmɔninw bina sara ka bɛn sariya masalabolo 

minw bi senkan ma, dɔ bina fara fana Lɔliw, siradilanw ni Duguw masɔrɔli nɔgɔyali 

minisiriso ka ninyɔrɔwari kan, min ka kan ka don Guvɛrɛnɛman ka baarakɛnafolo 

kɔnɔ. 

 

Kolasesɛbɛ filanan ye sariya bololanin ye, min ye sira di walisa bolonɔ ka bila 

jurutasɛbɛ kan saan 2024, samiɲadonkalo tile 30 loon Nayorobi, Keniya jamana na. 

O layuru donna Arabubanki min ɲasinna Afiriki ka sɔrɔw yiriwali ma ni Burukina 

Faso cɛ jango, jagokɛlaw ka se ka arabuw, farafinna ani dunuɲajamanaw ka feerefɛn 

dɔw san jamana kɔkan ka don n’o ye an ka jamana kɔnɔ. 

 

O juruta saratisɛbɛ min donna Arabubanki min ɲasinna Afiriki ka sɔrɔw yiriwali ma 

ni Burukina Faso cɛ, o warida sera  50 000 000 ma Amerikiwari ra,  n’o bi bɛn 

27  500  000 000  ɲɔgɔn ma sefawari ra.  O baara nin bi magwɛnta min ɲinina, 

o ye ka tajifɛnw sɔrɔ k’o bila jamanadenw bolo kɔrɔ sɔngɔ diman na . 
 

Cogoya pereperelatigɛnin na, o baara nin 

b’a laɲini: 
 

- ka dɔ fara tajifɛnw fahakɛ kan foo ka se tɔni metiriki  60 000 ma kalo saba 

saba bɛɛ ra; 

-   k ’ a  k ɛ  jamanadenw bi tajifɛnw sɔrɔ tuma bɛɛ k’o ka makoyaw ɲanabɔ, 

bari saan bɛɛ, dɔ bi farara ka taga makoyaw kan foo ka se 8% ma; 

 

- ka gwɛlɛyaw nɔgɔya wariko faan fɛ, o min sera miliyaari 27,5 ma sefawari ra 

baara kuntagajanya bɛɛ ra; 

 

- ka Burukina jamana ka tajiw lasagolibaarada ka tɔnɔw buguya ka se miliyaari 

19 ma sefawari ra baara kuntagajanya bɛɛ ra. 

Ɲɔgɔnyekulu sɔnna walisa sariya bololanin nin ka bila ka taga Makɔnɔdepitebulon 

na jango, o k’a sɛgɛsɛgɛ. 
 
 

Kolasesɛbɛ sabanan ye sariyaba bololanin ye, min bi Burukina Faso ka wari 

bilaninw ni nafolokundonw kɛsi ɲamɔgɔba, a ka sekeretɛriba, a ka warimaralaba 

n’a kɔrɔsilikulu mɔgɔw ka saraw cogoya yira. 

 

O sariyaba b’a laɲini ka saan 2023, samiɲalabankalo tile 05 ka sariya n°39-

2023/ALT waleya, o min tun tara ka ɲasin Burukina Faso ka wari bilaninw ni 

nafolokundonw kɛsi basigili, a labɛncogo, a ka kɛtaw n’a ka baarakɛcogo ma walisa 

k’a ɲamɔgɔba jɔnjɔnw ka saraw basigi ani ka baarakɛlaw ka saraw bololasɛbɛ 

labɛn. 

 

O sariyaba nin tali sababu fɛ, Burukina Faso ka wari bilaninw ni nafolokundonw 

kɛsi bina sariyabaju sɔrɔ min bin’a ka ɲamɔgɔbaw n’a ka baara kɔrɔsilikulu mɔgɔw 

ka saraw basigi. 

 

I.4. KITITIGƐ NI ADAMADENJOW MINISIRISO, MIN BI 

BAARAKƐƝƆGƆNYAW BASIGI NI BAARADABAW YE, JAMANA 

MASIRIW N’A DASIRIKAN KƆRƆSIBAGA TƆGƆ RA, 

 

Ɲɔgɔnyekulu ye sariyasunba dafasariya bololanin sɛgɛsɛgɛ, min ɲasinna jamana 

latangali baarada ka kɛtaw, a labɛnna ni mɔgɔ minw ye, a labɛncogo n’a ka 

baarakɛcogo ma. 

O sariya bololanin b’a laɲini ka saan 2023, sanlabankalo tile 30 ka Sariyasunba 

lakurayasariya n°045-2023/ALT waleya, o min tun tara jango ka sariyasunba 

lakuraya walisa ka Jamana latangali baarada basigi ka tugu sariyasunba 

lakurayasariya nin ka sariyaden 160nan sira.1lɔ ka fɔta kɔ. O baarada nin ka kɛta ye, 

ka jamana ka latangali baarakɛsira waleyali bila senkan ka taga kunnafoniw sɔrɔli 

faan fɛ. 

Ɲɔgɔnyekulu sɔnna walisa sariya bololanin nin ka bila ka taga Makɔnɔdepitebulon 

na jango, o k’a sɛgɛsɛgɛ. 

I.5.   SƐNƐ, BƐGƐNMARA NI JIKƆNƆFƐNW MINISIRISO TƆGƆ RA, 
 

Ɲɔgɔnyekulu sɔnna kolasesɛbɛ ra, min ɲasinna sɛnɛ, bɛgɛnmara ni mɔni ka sɔrɔw 

yiriwalifɛɛrɛ nindonnin baarabololanin ɲanatɔmɔlisɛbɛ ma, o bi min weele « 

Lijeeguoli Kosulanin » 

 

Sɛnɛ, bɛgɛnmara ni mɔni ka sɔrɔw yiriwalifɛɛrɛ nindonnin baarabololanin kelen 

pewu min bi weele « Lijeeguoli Kosulanin », n’a kɔrɔ ko dumukafa gurumakan na, 

labɛnna jango ka jaabijuman di sɛnɛ, bɛgɛnmara ni mɔni baarakunda ka gwɛlɛyaw 

ma. A ka magwɛnta ye, ka yɛrɛbalonafolo sɔrɔ, baarabololanin minw bi waleyara, 

ka dɔ bɔ olu jatida ra ani ka jamanadenw hakili yɛlɛma walisa, o kana lɔ tuma bɛɛ 

ka yɔrɔ wɛrɛ ka dɛmɛ kɔnɔ. 

 

Lijeeguoli Kosulanin waleyali bina kɛ sababu ye ka baraka min donna sɛnɛ, 

bɛgɛnmara ni mɔni baaraw ra, k’o ka sɔrɔw lasinsin ani ka yɛlɛmali don ɲanaman 

sɛnɛkunda ka baaradaw ra ni sɛnɛbaarabajuw lasinsinni ye Burukina Faso. 

 

A laban na, baarabololanin nin ka kan ka yɛrɛbalonafolo sɔrɔli dɛmɛ ka ɲa, ka 

baarakɛsew sangali lafisaya ani ka baaraw basigili dɛmɛ, minw bi adamaden 

danbeya ani ka sɔrɔw buguya. 

Lijeeguoli Kosulanin labɛnna ni sira saba ye : 

 
 

- Labɛnsira 1lɔ: dɔ farali  sɛnɛfɛnw, bɛgɛnfɛnw ni mɔnifɛnw ka sɔrɔw 

n’o ka sɔrɔhakɛ kan. O labɛnsira ka magwɛnta ye, ka bolo mala 

baarakɛnafolow ni baarakɛminanw sɔrɔli lafisali ani ladilikanw lasinsinni kan 

walisa ka dɔ fara sɛnɛfɛnw, bɛgɛnfɛnw ni mɔnifɛnw buguyali n’o 

feereli ɲaya kan wagati kuntagajan kɔnɔ.   

 

-   Labɛnsira 2nan: sɛnɛfɛnw, bɛgɛnfɛnw ni mɔnifɛnw buguyali n’o feereli 

ɲaya. 

O labɛnsira b’a laɲini ka sɛnɛ, bɛgɛnmara ni mɔni ka baara tɛmɛsiraw bɛɛ ka 

nafayɔrɔw yiriwali lasinsin, jɔnjɔn na bayɛlɛmalibaaraw ni sannifeere, jango 

k’o ɲaya lasinsin. 

 

- Labɛnsira 3nan: baarabololanin ka donɲɔgɔnna n’a lasagoli. Baarada min 

b’a yɛrɛ lasago, o le bina baarabololanin waleya. Baarakɛnafolo bololanin 

080 « ɲamɔgɔya ni dɛmɛ » ka ɲamɔgɔya le bi boli a kan. Waleyayɔrɔw bina 

bila senkan marabaw kɔnɔ walisa ka baarabololanin nin ka baaraw kɛli 

sɛmɛntiya marabaw ra. 

 

Kosulanin nin bina waleya jamana faan bɛɛ ra. 
 
 

O sɔnna kolasesɛbɛ nin na minkɛ, sɛnɛ, bɛgɛnmara ni mɔni ka sɔrɔw yiriwalifɛɛrɛ 

nindonnin baarabololanin « Lijeeguoli kosulanin » ka baaraw basigili tɛmɛsira bina 

labato ka ɲa. 

 

I.6. KƐNƐYA NI FOROBASANIYALI MINISIRISO TƆGƆ RA, 
 

Ɲɔgɔnyekulu sɔnna kolasesɛbɛ ra, ka ɲasin siradisɛbɛ ma, min sababu fɛ sira bina 

di baarafeere dɔ kɛli ma ni bɛnkansira sɔrɔli ye walisa, firigo 1 650 ni kɔnzelatɛri 

110 ka san, ka basigi dɔgɔtɔrɔsow ra jango baara ka kɛ n’o ye, mɔgɔ minw bina 

baara kɛ n’o ye fana, baarakɛcogo bina kalan olu ra. 

Walisa ka KOVIDI-19 kunbɛncogoɲuman n’a kɛlɛ baarabololanin bila senkan, 

Kɛnɛya ni Forobasaniyali minisiriso ye firigo 1 650 ni kɔnzelatɛri 110 san jango ka 

baarakɛminan minw bi baara kɛ ni tile baraka ye, sɔrɔ k’o bila dɔgɔtɔrɔsow bolo 

kɔrɔ ani baarada  minw  bi bolociw kɛ gwansan dɔw, walisa furaw ka mara ka ɲa. 

 

Walisa o baarakɛminan nunu ka baara kɛ ka ɲa, waajibi lo, o k’o basigi  ka bɛn a 

kɛcogo daganin ma, o le kanma minan nunu dilanbaga ka lasigiden min ye baara 

lɔnbagaŋana ye Burukina Faso, o le ka kan k’o baara nin kɛ jango, baarakɛminan 

nunu ka tɔnɔbɔ foo ka se saan  tan (10) seereyanin ma. 

 

Ɲɔgɔnyekulu sɔnna walisa baara ka feere kɛnyɛrɛyebaarada  SINOVI  SARILI  

ma, a feeresɔngɔ dɔgɔyaninba ye miliyɔn kɛmɛ fila ni bi saba ni wolonwula ani 

waga bi saba ni wɔɔrɔ (237 036 000) ye  sefawari ra, wusuruw bɛɛ saranin 

kɔ, a sɔngɔ cayaninba  ye miliyaari kelen ani miliyɔn kɛmɛ wɔɔrɔ ni bi wɔɔrɔ 

ni kɔnɔntɔn ani waga bi naani ni duuru ani dɔrɔmɛ kɛmɛ wɔɔrɔ (1 669 045 600) 

m a  s e f a w a r i  r a ,  w u s u r u w  b ɛ ɛ  s a r a n i n  k ɔ , b a a r a w  k ɛ l i  

k u n t a g a j a n y a  y e  t i l e  b i  s a b a  (30)  ye b a a r a f e e r e s ɛ b ɛ  k e l e n  

k e l e n  b ɛ ɛ  k a n . 

Baara nunu kɛli musaka bina bɔ dunuɲajamanaw ka 

kelenyabanki le fɛ. 
 

I.7. LIZINIBAARAW YIRIWALI, SANNIFEERE, BOLOLABAARA ANI 

KƐNYƐRƐYEBAARADA MISƐNW N’A MAKAƝANINW KA MINISIRISO 

TƆGƆ RA, 

 

Ɲɔgɔnyekulu ye sariyaba ta ka saan 2014, samiɲakalo tile 10 ka sariyaba n°2014-

590/PRES/PM/MICA/MEF/MME lakuraya, o min tun tara walisa ka Burukina 

Faso ka sɔrɔɲinibaarada basigi, min bi daman baarakunda ka nafaw lasago. 

 

O sariyaba bi saan 2014, samiɲakalo tile 10 ka sariyaba n°2014-

590/PRES/PM/MICA/MEF/MME lakuraya, o min tun ye Burukina Faso ka 

sɔrɔɲinibaarada basigi, min bi daman baarakunda ka nafaw lasago. 

Walisa ka daman baarakunda ka bolomafarawariw buguya Guvɛrɛnɛman ka 

baarakɛnafolo kɔnɔ ni waridonta dɔw ye, Burukina Guvɛrɛnɛman y’a latigɛ saan 

2014 ra ka Guvɛrɛnɛman ka sɔrɔɲinibaarada dɔ basigi, min bi weele « Burukina 

Faso ka sɔrɔɲinibaarada min bi daman baarakunda ka nafaw lasago ». Kabi a 

basigituma na, sariya minw tun ka kan ka ta k’a waleyali bila senkan, 

olu si ma ta. 

Lakurayali laban minw donna daman baarakunda kɔnɔ, minw sababu fɛ, o ye 

daman baarakunda ka sariyaw lakuraya, olu b’a yira ko, Guvɛrɛnɛman ye ŋaniya 

ta ka sigiyɔrɔ mɔgɔw nindonni sabati baaraw kɛli la. O le kanma waajibi lo, jamana 

ka baarada dɔ ka bila senkan min bi se a yɛrɛ kɔrɔ, min bi se k’a yɛrɛ lasago, n’a 

bina baara kɛ ka tugu jago kɛnyɛrɛyebaaradaw ka sariyaw kɔ. 

Burukina Faso ka sɔrɔɲinibaarada min bi daman baarakunda ka nafaw lasago, ka 

kɛtaw ye jɔnjɔn na, ka yɛrɛla nafolokundon sabati daman ni kariyɛri ka 

sɔrɔɲinibaaradaw ra, ka jamana ka daman baarabololaninw yiriwa ani ka wari 

sarataw sarali timinnandiya. 

Yɛlɛmalikɛsariyaba nin ka kokuraw ye jɔnjɔn na, ka Burukina Faso ka 

sɔrɔɲinibaarada min bi daman baarakunda ka nafaw lasago ka kɛtaw lasinsin ani 

wari sarata ni baara minw ye fila fila ye, k’olu latunu. 

 

Sariyaba nin tali sababu fɛ, Burukina Faso ka sɔrɔɲinibaarada min bi daman 

baarakunda ka nafaw lasago bina se k’a ka baaraw kɛ ka ɲa walisa ka damanbaaraw 

ka nafaw buguya ka taga Burukina Faso ka jama ni sɔrɔ yiriwali faan fɛ. 

I.8. KURANBARIKA, DAMANFƐNW NI KARIYƐRIBAARAW TƆGƆ RA, 
 

Ɲɔgɔnyekulu ye sariyaba fila (02) ta. 
 

Sariyaba fɔlɔ sɔnna Burukina Faso ka sɔrɔɲinibaarada min bi daman baarakunda 

ka nafaw lasago ka sigisariyaw ra. 

O sariyaba nin tali sababu fɛ, Burukina Faso ka sɔrɔɲinibaarada min bi daman 

baarakunda ka nafaw lasago, bina sariya masalabolow sɔrɔ walisa k’a ka baaraw kɛ 

ka ɲa ka bɛn saan 1999, sumanladonkalo tile 06 ka sariya n°025/AN ma, min tun 

tara ka ɲasin sɔrɔɲinibaarada minw ka baarakɛnafolo fanba bi Guvɛrɛnɛman 

walima kominiw bolo lasagolisariyaba ma. 

Sariyaba filanan bi kɛnyɛrɛyebaarada Tapariko miningi ƐSA ka sanubɔyɔrɔba kɛnɛ 

dɔgɔya k’a ka lizinibaaraw siradisɛbɛ lakuraya. 

 

Bi bi nin na, latangabaliya kanma, gwɛlɛya caaman donna Tapariko ka sanubɔyɔrɔ 

lasagolicogo ra, k’a kɛ ɲinini walima sanuwɔgɔbi baaraw ti se ka kɛ a kɛnɛ bɛɛ kan. 

O gwɛlɛya nunu kanma, Tapariko ka sanubɔyɔrɔ ka baaraw siradisɛbɛ min 

tun bi waleya km2 670,82 kan,  kɛnyɛrɛye baarada y’a latigɛ ka km2 488,71 bɔ o 

kɛnɛ bonya ra. Sisan, Tapariko miningi bi se ka baara kɛ kɛnɛkura min kan, o bonya 

ye km2 182,11 ye. 

Nga, Tapariko miningi ka baaraw siradisɛbɛ bina lasa saan, 2024, cɔɔcɔɔkalo tile 04  

loon,  o le kanma, a ka baaraw kuntagajanya lakurayara ka se saan duuru (05) ma.  

O tuma nin na, sanuhakɛ min ka kan ka sɔrɔ, o ye tɔni  7,626 ɲɔgɔn ye. 

 

Baarabololanin nin ka kan ka bolomafara min don Guvɛrɛnɛman ka baarakɛnafolo 

kɔnɔ, o kiimɛna miliyaari bi wɔɔrɔ ni kelen ani miliyɔn kɛmɛ kɔnɔntɔn ni bi 

wɔɔrɔ ni kelen ani waga tan ni naani ani dɔrɔmɛ bi naani ani tama fila (61 

961 014 040,2)  ɲɔgɔn  sefawari ra, o wariw bina sɔrɔ  damanbaara ka wusuruw 

ni juruw sarali la. 

Min ye damannafolo min ɲasinna sigiyɔrɔ yiriwali ma ka bolomafara ye, ale ka kan 

ka se miliyaari saba ani miliyɔn kɛmɛ ni bi naani ni kɔnɔntɔn ani waga kɛmɛ ni 

bi duuru ani dɔrɔmɛ kɛmɛ ni bi wɔɔrɔ ni seegi (3 149 150 568,1) ɲɔgɔn ma. 

Ka fara o kan, baarabololanin bina kɛ sababu ye ka baaraw basigi ani ka baara minw 

bi yen ka ban lasinsin minw cɛma, 548 bina di fasodenw ma. 

 

O sariyaba nin tali sababu fɛ, kɛnyɛrɛyebaarada Tapariko Miningi ƐSA ka 

lizinidamanbɔ baaraw siradisɛbɛ bina lakuraya. 

II.1. Nɔnabila Minisiri min bi Jamana ka baarakɛɲɔgɔnya lasago ni 

Dafɛjamanaw ye, ale ye Jamana kɔkankow, dafɛjamanaw ka baarakɛɲɔgɔnyaw ni 

jamanaden minw siginin bi jamana kɔkan Minisiri nɔɔ ta ka kunnafoni fila (02) di 

ɲɔgɔnyekulu ma. 
 

Kunnafoni fɔlɔ ye Burukina Faso sendonni dunuɲajamanaw ka ɲɔgɔnkunbɛnba ra 

kɔlasegili kɛ, min daminana saan 2024, dannikalo tile 27 ka laban a tile 28 loon 

Sangayi, Sini jamanana kɔnɔ. 

Sangayi ka dunuɲajamanaw ni ɲɔgɔn cɛ ka kalanbabaw kalansoba le y’o 

ɲɔgɔnkunbɛnba nin basigi. Sini, Farafinna ani dunuɲajamanaw ni ɲɔgɔn cɛ ka 

nafolo lasagolibaaradabaw ka cidenw le ye tali kɛ a ra. 

Dunujamanaw nin ɲɔgɔn cɛ ka kalanbabaw kalansoba le kɛra Burukina la lasigiden 

ye ɲɔgɔnkunbɛnba nin na, o ye hakilifalen kɛ ka taga dunuɲajamanaw ka 

baarakɛɲɔgɔnya nafaw faan fɛ walisa Farafinna ka yiriwali kuntagajan sɔrɔ ani ka 

baraka don a ka teriyasiraw ra ni Sini jamana ye, jɔnjɔn na, ka ɲasin politikiko, 

lɔnkɔ ni kɔrɔlenko, ladagamuli, sɔrɔ ani sigiyɔrɔ n’a lamini ma. 

 

Kunnafoni filanan bi Jamana kɔkankow, dafɛjamanaw ka baarakɛɲɔgɔnyaw ni 

jamanaden minw siginin bi jamana kɔkan minisiri ka tagama ɲafɔ ɲɔgɔnyekulu ye, 

a ye min kɛ Malabo Gine Ekuwatoriyali jamana na baara dɔ kanma. 

O tagama min kɛra saan 2024, samiɲakalo tile 10 n’a tile 11 seen fɛ, Burukina ka 

cidenw ye baro kɛ ni Gine Ekuwatoriyali jamana ɲamɔgɔba, an balimancɛ 

Tewodoro Obiyangi NGEMA MBASOGO ye ani Gine Ekuwatoriyali ka minisiri 

min ka baaraw ɲasinna jamana kɔkankow ma. 

O tagama kɛra sababu ye ka baarakɛɲɔgɔnya ni teriya cogoyaw filɛ Burukina Faso 

ni Gine Ekuwatoriyali jamana cɛ, o y’a latigɛ fana ka baarakɛɲɔgɔnya nin lasinsin  

ka taga sɛnɛ,  ni jago faan fɛ.  Tagama nin seen fɛ tuguni, an ka minisiri sera  ka 

Sayɛli jamanaw ka jɛnkulu ka laɲinitaw ɲafɔ o yɔrɔ fagamanw ye. 

Cidenw ye kumafalen kɛ fana ni fasodenw ye, minw siginin bi Gine Ekuwatoriyali 

jamana kɔnɔ. 

II.2. Farikoloɲanagwɛw, funangeya, ni baaraɲini minisiri min ye Jamanadenw 

ka ɲɔgɔndɛmɛ, Adamaden ladonbaara, Jamana ka bɛɛn, Cɛnimusoya ni 

Denbaya minisiri nɔɔ ta, ale ye kunnafoni kelen di ɲɔgɔnyekulu ma Guvɛrɛnɛman 

ka ciden dɔw tagali kan Ɲangoloko, walisa ka fasoden 173 nunu cogoya filɛ, 

Kɔdivari jamana ye min gwɛn k’o kɔlasigi an ka jamana kɔnɔ. 

 

Kubeda ka kɔrɔtɔli dɛmɛ ni kɔlasegili jɛnkulu min bi Ɲangoloko, ye kunnafoni sɔrɔ 

saan 2024, samiɲakalo tile 16 ko, fasoden kɛmɛ ni bi wolonwula ni saba gwɛnna 

ka bɔ Kɔdivari jamana kɔnɔ. O kɔ, jɛnkulu TƆN ye burukinabɛ nunu mina k’o mara 

jɛnkulu ɲamɔgɔso ra. 

 

Ni maraba ka kɔrɔtɔli dɛmɛ ni kɔlasegili jɛnkulu ka ɲamɔgɔya ye, sigiyɔrɔ 

baarakɛlaw ye fɛɛrɛ bila senkan joona walisa k’an balimanw kunbɛn ani k’o ladon. 

Olu jɔnjɔn na : 

-    banabagatɔw furakɛli ; 
 

-    yɔrɔ dɔ labɛnni jɛnkulu TƆN sigiyɔrɔ ra ; 
 

-    mɔgɔ gwɛnninw ka hakili n’o ka jamalasigi cogoya ladonni ; 
 

-    sigiyɔrɔ nin latangali. 
 

Guvɛrɛnɛman ye baara kɛ ni Jamana ka kɔrɔtɔli dɛmɛ ni kɔlasegili jɛnkulu ye ka 

dumuni, dilanw ni saniyaminanw sɔrɔ k’o di dɛsɛbagatɔ nunu ma. 

Kumafalenw tuma na, mɔgɔ gwɛnninw ka lasigidenw ye Burukina Guvɛrɛnɛman 

fo k’a waliɲuman lɔn mabɛnw kanma, a ye minw ta jango k’olu kunbɛn; o ye 

gwɛlɛya minw sɔrɔ Kɔdivari jamana kɔnɔ, o y’o fana fɔ jɔnjɔn na, o ka nafolow n’o 

ka bɛgɛn minw tora yen, n’o bi se ka kiimɛ bɛgɛn 659 ɲɔgɔn. 

Walisa ka jaabi sɔrɔ o ka hanminankow ra, Guvɛrɛnɛman ka cidenw y’an balimanw 

hakili sigi ko, fɛɛrɛ bɛɛ bina bila senkan jango k’o ladon ani k’o ka nafolo n’o ka 

bɛgɛn minw tununa Kɔdivari kɔlasegi o ma. 

III. BAARA ƝAMƆGƆYAW DILI 

III.1. YƐRƐKUNBAARAW ƝAMƆGƆYA DILI 

 

A. FASO ƝAMƆGƆSOBA TƆGƆ RA,  
 

- An balimanmuso Kantoro Eɲiyabi Sirili BADOLO, GANU ka furumuso, 

Adamaden ladonbaaraw lasagola, a kɛra Burukina Faso ka Lasigiden ye 

Ɔrɔmu, Itali jamana na. 

 

B.KUNNAFOLIJƐNSƐN, LƆNKO NI KƆRƆLENKO, 

SEKOYIRABAARA NI ƝADENLƆGƆLƆ MINISIRISO TƆGƆ RA, 

- An balimancɛ  Mɔkitari  SANFO,  Matirikili  117  275  J,  Lɔnko ni kɔrɔlenko 

ka cɛnnafolow lasagoli dɛmɛla, kilasi 1lɔ,    eselɔn 8nan, a kɛra Baarakɛnafolo 

baarabololanin  039 «  lɔnko ni kɔrɔlenko » ɲamɔgɔ ye, ka far’a ka ɲamɔgɔya 

kɔrɔman kan, min ye lɔnko ni kɔrɔlenkow ani sekoyirabaaraw ɲamɔgɔbaya 

ye ; 

- An balimanmuso   Moniki   ILIBUDO, WEDIRAWOGO ka furumuso,   

Matirikili   212   190   U, ɲadenlɔgɔlɔbaaraw lasagola, kilasi 1lɔ, eselɔn 8nan, 

a kɛra Baarakɛnafolo baarabololanin 040 « ɲadenlɔgɔlɔ» ɲamɔgɔ ye, ka far’a 

ka ɲamɔgɔya kɔrɔman kan, min ye ɲadenlɔgɔlɔ ɲamɔgɔbaya ye; 

-   An balimancɛ Yirimalɛ Firederiki SOME, Matirikili 98 284 G, Kunnafoni 

ni kumaɲɔgɔnya lɔnniw n’o fɛɛrɛw dɛmɛla,  kilasi 1lɔ  ,    eselɔn 3nan,  a kɛra 

Baarakɛnafolo baarabololanin  046 « kumaɲɔgɔnya » ɲamɔgɔ ye, ka far’a ka 

ɲamɔgɔya kɔrɔman kan, min ye Kumaɲɔgɔnya ni kunnafonijɛnsɛnfɛɛrɛw 

ɲamɔgɔbaya ye ; 

- An balimancɛ Manburu SOMA, Matirikili 225 862 X, Lɔnko ni 

kɔrɔlenkow lasagoli kɔnseye,  kilasi 1lɔ, eselɔn 7nan  , a kɛra Baarakɛnafolo 

baarabololanin   047   « ɲamɔgɔya ni dɛmɛ ka ɲasin kunnafolijɛnsɛn, lɔnko ni 

kɔrɔlenko minisiriso ka baaradabolow ma », ka fara a ka baara kɔrɔmanw 

kan, minw ye minisirisow ka sɛgɛsɛgɛliw ni jatiliw lasagoli ɲamɔgɔbaya ye; 

- An balimancɛ  Somayalima  Beranze  KUNKORIGO,  Matirikili  200  

492  X, Baarakɛlaw lasagoli ni marali baaradaw labɛnni kɔnseye,  kilasi 1lɔ, 

eselɔn 6nan  , a kɛra Baarakɛlaw lasagoli ɲamɔgɔ ye Maraba santiri ra, min 

ɲasinna Farafinna ka sekoyira tulonw ma. 

C. DUGUKOLO MARALI, FANGATILAN NI LATANGALI MINISIRISO 

TƆGƆ RA, 

- An balimanmuso Ayisata Anzelina TARAWORE, Matirikili 104 429 K, 

Maralibaarada lasagolikɛla, a kɛra Santiri maraba ka sekeretɛriba ye; 

- An balimancɛ Mɔkitari ILIBUDO, Matirikili 238 025 V, Maralibaarada 

lasagolikɛla, a kɛra Kurutɛnga Porovɛnsi ka Okomisɛri ye ; 

- An balimancɛ Fɛrinan  Wɛnsɛsilasi  Yisinbalo  NDO,  Matirikili  303  943  

M, Maralibaarada lasagolikɛla, a kɛra Kuritɛnga Porovɛnsi ka sekeretɛriba ye  ; 

- An balimancɛ Aruna KƆNBASERE, Matirikili  260  036  X,  Maralibaarada 

lasagolikɛla, a kɛra Kuruwewogo Porovɛnsi ka sekeretɛriba ye  ; 

- An balimancɛ Dawuda GANNO, Matirikili 200 304 T, Maralibaarada 

lasagolikɛla, a kɛra Seno Porovɛnsi ka sekeretɛriba ye ; 

- An balimancɛ Zakariya  NEYA,  Matirikili  105  195  K,  Maralibaarada 

lasagolikɛla,  a kɛra Sumu Porovɛnsi ka sekeretɛriba ye ; 

- An balimancɛ Suleyimani NABALUMU, Matirikili 105 192 Z, 

Maralibaarada lasagolikɛla, a kɛra Yaga Porovɛnsi ka sekeretɛriba ye  ; 

- An balimancɛ  Birayima  KONE,  Matirikili  98  007  F,  Maralibaarada 

lasagolikɛla,  a kɛra Fɛɛrɛlɔnbaga ni ladilikɛla ye Bukili di Muhuni maraba ka 

Guvɛrɛnɛri kɔrɔ, min ka baaraw ɲasinna yɛrɛmahɔrɔɔnyaw, jamakuluw ka 

bɛnbaliyaw  ɲakɔrɔtigɛli n’o lasagoli ma ; 

- An balimancɛ Miwiniyanaa Metuwori SOMUDA, Matirikili 260 022 E, 

Maralibaarada lasagolikɛla, a kɛra Fɛɛrɛlɔnbaga ni ladilikɛla ye Kasikadi maraba 

ka Guvɛrɛnɛri kɔrɔ, min ka baaraw ɲasinna yɛrɛmahɔrɔɔnyaw, jamakuluw ka 

bɛnbaliyaw  ɲakɔrɔtigɛli n’o lasagoli ma. 

D. SƆRƆW, NAFOLOW NI SINIƝASIGI YIRIWALISIRAW SƐGƐSƐGƐLI 

MINISIRISO TƆGƆ RA, 
 

- An balimancɛ Mahamadi Etiyɛni DIYALO, Matirikili 228 774 Y, Nafolow 

lasagoli ɛnsipɛkitɛri, kilasi 1lɔ, eselɔn 4nan, a kɛra Maralibaara ka bɛnkaliyaw 

lasagoli  baaradabolo ɲamɔgɔ ye; 

- An balimancɛ Koyibiye TIYAWO, Matirikili 91 241 M, Nafolobaaraw 

lasagolikɛla, kilasi 1lɔ  ,  eselɔn 10nan, a kɛra Sayɛli maraba ka dumukafa ni 

balokoɲuman gwɛlɛyaw kunbɛncogoɲuman baarabololanin  lasinsinni ka Poroze 

2nan kɔnɔnabaaraw kɔrɔsila ye. 

 

E. KITITIGƐ NI ADAMADENJOW MINISIRISO, MIN BI 

BAARAKƐƝƆGƆNYAW BASIGI NI BAARADABAW YE,  JAMANA 

MASIRIW N’A DASIRIKAN KƆRƆSIBAGA TƆGƆ RA, 

-   An balimancɛ Arasimane  MOYƐNGA,  Matirikili  97  552  Z,  

Kititigɛsɛbɛdonla ɲamɔgɔ, kilasi 1lɔ  ,  eselɔn 2nan, a kɛra Guvɛrɛnɛman ka 

kititigɛbolo  polisiw kɔrɔsili n’o lasagoli ɲamɔgɔ ye ; 

 

-   An balimancɛ Suleyimane KERE, Matirikili 130 452 E, Sariyatigi, kategori 

P5, jala 1lɔ, eselɔn 3nan  , a kɛra Sariyakulu lɔnni n’a sɛbɛnni ɲamɔgɔ ye ; 

 

- An balimanmuso   Eɲoma   Pasikali   BADO, BANBARA ka furumuso,   

Matirikili   130 471   V, Sariyatigi, a kɛra Mɔgɔtɔɲɔninw ka kititigɛ n’o ka dɛmɛ 

sɔrɔli ɲamɔgɔ ye ; 

- An balimancɛ Sugirinɔma Orolan KAFANDO, Matirikili 92 606 F, Kasobon 

latangali ɛnsipɛkitɛri, kategori 1lɔ, eselɔn 2nan  , a kɛra Baporo ka sɛnɛkɛyɔrɔ min 

ye kasobon ye, ɲamɔgɔ ye. 

 

F. SANFƐKALAN, LƆNNIƝINIBAARA NI LAKURAYALI MINISIRISO 

TƆGƆ RA,  

- An balimanmuso Agiretu LƐNGANI,  SAWADOGO ka furumuso, Matirikili 

046 543 U, Lɔnniɲini ɲamɔgɔ, kategori P1, kilasi laban, eselɔn 1lɔ, a kɛra minisiri 

ka nɔnabila ye ; 

- An balimancɛ Zekiba TARINAGIDA, Matirikili 43 871,  Lɔnniɲini ɲamɔgɔ, 

kategori P1, kilasi laban, eselɔn 3nan  , a kɛra minisiri ka nɔnabila ye; 

- An balimancɛ  Nonmamu  Abuduli  Azizi  Vɛnsan  YƐLIBI,  Matirikili  324  

689  D, Maralibaarada lasagolikɛla,  kilasi 1lɔ   ,    eselɔn 4nan,  a kɛra 

Sanfɛkalansoba Yɛnbila Abudulayi TOGIYENI Sekeretɛriba ye. 

III.2. FOROBABAARAW KA ƝAMƆGƆYA DILI 

 

  Ɲɔgɔnyekulu ye baara lasagolikɛlaw sigi baara lasagolikulu nataw kunna : 
 
 

- Musow ka sɔrɔɲinibaaraw dɛmɛnafolo ra ,  jamanadenw ka ɲɔgɔndɛmɛ, 

Adamaden ladonbaara, Jamana ka bɛɛn, Cɛnimusoya ni Denbaya minisiriso 

tɔgɔ ra ; 

 

- Kɛnyɛrɛyebaarada denninw n’a makaɲaninw ka baarakɛnafolo sɔrɔli n’a 

sababtili baarada ra, Lizinibaaraw yiriwali, Sannifeere, bololabaara ani 

Kɛnyɛrɛyebaarada misɛnw n’a makaɲaninw ka Minisiriso tɔgɔ ra; 

 

-   Guvɛrɛnɛman ka sirakantagamawari jɔnjɔn sarataw lasagoli baarada ra, Lɔliw, 

siradilanw ni Duguw masɔrɔli nɔgɔyali tɔgɔ ra. 
 

Ɲɔgɔnyekulu ye Kɛnyɛrɛyebaarada denninw n’a makaɲaninw ka baarakɛnafolo 

sɔrɔli n’a sababtili baarada ni Guvɛrɛnɛman ka sirakantagamawari jɔnjɔn sarataw 

lasagoli baarada  lasagolikuluw ka ɲamɔgɔw sigi fana. 

 

A. JAMANADENW KA ƝƆGƆNDƐMƐ, ADAMADEN LADONBAARA, 

JAMANA KA BƐƐN, CƐNIMUSOYA NI DENBAYA MINISIRISO 
 

 

Ɲɔgɔnyekulu ye sariyaba ta, min b’an balimancɛ Barama DAWO, Matirikili  230 

010  X,  Kalan ni sɛnsɛnni baarakɛla,  kɛ Guvɛrɛnɛman ka baarakɛla ye Musow ka 

sɔrɔɲinibaaraw  dɛmɛnafolo lasagolikulu kɔnɔ, a bin’a ka saan saba fɔlɔ baara kɛ 

Lizinibaaraw yiriwali, Sannifeere, bololabaara ani Kɛnyɛrɛyebaarada misɛnw n’a 

makaɲaninw ka Minisiriso tɔgɔ ra, an balimancɛ Nufu PITURUWAPA nɔɔ na. 
 

 

B. LIZINIBAARAW YIRIWALI, SANNIFEERE, BOLOLABAARA ANI 

KƐNYƐRƐYEBAARADA MISƐNW N’A MAKAƝANINW KA 

MINISIRISO 

 
Ɲɔgɔnyekulu ye sariyaba fila (02) ta. 

Sariyaba fɔlɔ b’an balimancɛ Pindabanba NABALUMU, Matirikili 55 749 L, 

Nafolow lasagoli ɛnsipɛkitɛri, kɛ Guvɛrɛnɛman ka baarakɛla ye Kɛnyɛrɛyebaarada 

denninw n’a makaɲaninw ka baarakɛnafolo sɔrɔli n’a sababtili baarada 

lasagolikulu kɔnɔ, a bin’a ka saan saba (03) laban baara kɛ, Sɔrɔw, nafolow ni 

siniɲasigi yiriwalisiraw sɛgɛsɛgɛli minisiriso tɔgɔ ra. 

 
Sariyaba filanan b’an balimancɛ Pindabanba NABALUMU, Matirikili  55 749  

L, Nafolow lasagoli ɛnsipɛkitɛri,  kɛ Kɛnyɛrɛyebaarada denninw n’a makaɲaninw 

ka baarakɛnafolo sɔrɔli n’a sababtili baarada lasagolikulu ɲamɔgɔ ye, a bin’a saan 

saba (03) laban baara kɛ. 

 

C. LƆLIW, SIRADILANW NI DUGUW MASƆRƆLI NƆGƆYALI 

MINISIRISO 

 

Ɲɔgɔnyekulu ye sariyaba saba (03) ta. 
 

Sariyaba fɔlɔ bi mɔgɔ nataw kɛ Guvɛrɛnɛman ka baarakɛlaw ye Guvɛrɛnɛman ka 

sirakantagamawari jɔnjɔn sarataw lasagoli baarada lasagolikulu mɔgɔw ye, minw 

bin’o ka saan saba (03) fɔlɔ baara kɛ. 

 

LASAGOLIKULU MƆGƆ MINW SIGIRA GUVƐRƐNƐMAN TƆGƆ RA 

Lɔliw, siradilanw ni Duguw masɔrɔli nɔgɔyali minisiriso tɔgɔ ra: 
 

- An balimancɛ Mumuni ILIBUDO, Matirikili 216 124 W, 

Mɔgɔgwansanw ka boonw lɔcogo  n’o lɔfɛɛrɛw  ɛnzeniyɛri. 

Sɔrɔw, nafolow ni siniɲasigi yiriwalisiraw sɛgɛsɛgɛli minisiriso tɔgɔ ra: 
 

- An balimancɛ Seyidu BARO, Matirikili 96 911 K, Nafolobaaraw 

lasagolikɛla. 

 
LASAGOLIKULU MƆGƆ MINW SIGIRA GUVƐRƐNƐMAN KA 

SIRAKANTAGAMAWARI JƆNJƆN SARATAW LASAGOLI BAARADA 

BAARAKƐLAW  TƆGƆ RA 

- An balimancɛ Hibɛri SAWADOGO, Matirikili 22 P 01 79, 

Sirakantagamawari sarayɔrɔ lasagola. 

 

LASAGOLIKULU MƆGƆ MINW SIGIRA BURUKINA FASO KA JAGO NI 

LIZINIBAARA LASAGOLI BAARADABOLO TƆGƆ RA 
 

 

- An balimancɛ Mahamadi KUSUBE, Burukina Faso ka jago ni lizinibaara 

lasagoli baaradabolo ɲamɔgɔba, ale sigira an balimancɛ Isaka KARIGUGU 

nɔɔ na. 

 

Sariyaba filanan b’an balimancɛ Kuwiliga Kasumu SƐNPORE, Faso ka 

sɔrɔɲinisirakantagama  mobilibolilaw ka jɛnkulu sekeretɛriba, kɛ Faso ka 

sɔrɔɲinisirakantagama  mobilibolilaw ka jɛnkuluw ka lasigiden ye 

Guvɛrɛnɛman ka sirakantagamawari jɔnjɔn sarataw lasagoli baarada 

lasagolikulu kɔnɔ, min bin’a ka saan saba (03) laban baara kɛ. 

 
Sariyaba sabanan b’an balimancɛ Mumuni ILIBUDO, Matirikili 216 124 W, 

Mɔgɔgwansanw ka boonw lɔcogo n’o lɔfɛɛrɛw  ɛnzeniyɛri, kɛ Guvɛrɛnɛman ka 

sirakantagamawari jɔnjɔn sarataw lasagoli baarada lasagolikulu ɲamɔgɔ ye, min 

bin’a ka saan saba (03) fɔlɔ baara kɛ. 

                                          Guvɛrɛnɛman ka kumalasela,                                

                                               

                                                  Irimutaliba Zan Emanuwɛli WEDIRAWOGO 

                                          Faso ka jalatigi  

